
	PJESA 1: PËRMBLEDHJE EKZEKUTIVE  

(Maksimumi 2 faqe)

	PËRKUFIZIMI I PROBLEMIT

Cili është problemi në shqyrtim dhe cilat janë shkaqet e tij? Pse është e nevojshme ndërhyrja qeverisë?
Së pari, në Republikën e Shqipërisë nuk ka asnjë rregullim ligjor lidhur me veprat pa autor dhe asnjë bazë të dhënash lidhur me këto vepra. Përcaktimi dhe trajtimi i veprave pa autor është një koncept i ri i domosdoshëm në Republikën e Shqipërisë, gjë e cila e bën të nevojshme ndërhyrjen e qeverisë. Problemi në shqyrtim është përdorimi i veprave pa autor nga institucionet pa pasur një rregullim ligjor. Duke qenë se në Republikën e Shqipërisë ka përdorim të veprave të cilat mund të konsiderohen si vepra pa autor, nevojitet të rregullohet mënyra e përdorimit të tyre nga organizatat e lejuara për përdorimin e tyre. Problem tjetër është mungesa e të dhënave apo statistikave mbi veprat pa autor si dhe mungesa e kompensimit për autorët e këtyre veprave.
Së dyti, personat që janë të verbër, me shikim të dëmtuar ose ndryshe, me aftësi të kufizuara për të lexuar, përballen me shumë pengesa në aksesin e librave dhe materialeve të tjera të printuar të cilat mbrohen nga e drejta e autorit dhe të drejtat e lidhura me të. Duke marrë në konsideratë të drejtat e personave të kësaj kategorie, siç njihen në Konventën e të Drejtave Themelore të Evropës dhe Kombeve të Bashkuara për të Drejtat e Personave me aftësi të kufizuara, në kuadër të harmonizimit të legjislacionit duhet të merren masa për të rritur disponueshmërinë e veprave në formate të arritshme si dhe për të përmirësuar qarkullimin e tyre në tregun e brendshëm. Formatet e arritshme mund të jenë shkrimi braille, shtyp i madh, libra elektronikë të përshtatur, libra audio dhe transmetime në radio.

Ligji për të drejtat e autorit në nenin 77 të ligjit nr.35/2016 “Për të drejtat e autorit dhe të drejtat e tjera të lidhura me to” në të cilin përcaktohet se përdorimi i veprave me të drejtë autori do të lejohet për personat fizikë dhe juridikë, të miratuar nga institucioni shtetëror përkatës, që përfaqëson interesat e personave me aftësi të kufizuara, kur ata veprojnë pa qëllime përfitimi ekonomik, pa autorizimin e autorit të një vepre apo titullarit të së drejtës së autorit për këtë vepër dhe pa shpërblim, por duke treguar, kur është e mundur, burimin, duke përfshirë edhe emrin e autorit, për të përdorur një vepër të botuar në mënyrë të ligjshme ose të përcjelljes për publikun, sipas mënyrave të parashikuara në ligj, me kushtin që vetëm personat me aftësi të kufizuara do të kenë mundësinë për të përdorur dhe aksesuar këto vepra, në masën që dikton paaftësia specifike, me përjashtim të veprave të krijuara posaçërisht për këtë qëllim.  
Ndërhyrja e qeverisë është e nevojshme për të zgjeruar këtë parashikim dhe për ta konsideruar të ligjshme kopjet e bëra nga individë të caktuar, me qëllim aksesin  ekskluziv vetëm për personat  me aftësi të kufizuara në lexim, pa lejen e autorit.

Së treti, gjatë aplikimit në praktikë të dispozitave për administrimin kolektiv të të drejtave të autorit të ligjit nr. 35/2016 janë evidentuar problematika mbi funksionimin e agjencive të administrimit kolektiv dhe duke mbajtur në konsideratë se roli dhe funksionimi i tyre sipas ligjit ka një rëndësi themelore për zbatimin e të drejtave të autorit, propozohet të ndryshohen / saktësohen dispozitat lidhur me përfaqësimin e administrimit të të drejtave nga Agjencitë e Administrimit Kolektiv (në vijim AAK), shmangien e konfliktit të interesit dhe mënyrën dhe përqindjen e ndarjes së tarifës dhe shpërblimit të mbledhur ndaj AAK-ve. 
Problemi në shqyrtim është mungesa e parashikimeve ligjore dhe nevoja për saktësime dhe shtesa të tjera në parashikimeve ligjore aktuale. 


	OBJEKTIVAT

Cilat janë objektivat dhe efektet e synuara të propozimit? 
Objektivat  kryesore që synohen të arrihen nëpërmjet këtij projektligji janë:

· Të përcaktohet statusi i veprave pa autor nëpërmjet kërkimit shterues.
· Të bëhet riprodhimi i veprave pa autor nga institucionet për qëllime të digjitalizimit, si dhe duke i vendosur ato në dispozicion të publikut, të indeksuara, të kataloguara, të ruajtura ose të restauruara.
· Të rregullohet mënyra e përdorimit dhe përcaktimi i institucioneve të lejuara për përdorimin e tyre.
· Të njihet e drejta dhe mënyra e kompensimit të autorit ose bashkautorit të veprës, pas përfundimit të statusit si vepër pa autor.

· Të krijohet një bazë të dhënash online për veprat pa autor.
· Të rrisë aksesin në libra dhe materiale të tjera të printuara në formate të përshtatshme e të aksesueshme për personat e verbër, persona me shikim të dëmtuar ose ndryshe me aftësi të kufizuara në leximin e materialeve të printuara.

·   Lehtësohet identifikimi dhe bashkëpunimi mes personave të autorizuar, përfitues, subjektet e autorizuara publike apo private, të cilët janë të autorizuar të përdorin dhe realizojnë kopje në  format të përshtatshëm e të aksesueshëm të nga për personat e verbër, persona me shikim të dëmtuar ose ndryshe me aftësi të kufizuara në leximin e materialeve të printuara.

· Të përcaktojë rregulla për të parandaluar shpërndarjen, komunikim me publikun ose vënien në dispozicion tek publikut të kopjeve të veprave me të drejtë autori në format të përshtatshëm në mënyrë të pa autorizuar. 
· Të parashikojë përjashtime për të drejtat ekskluzive të të drejtës së autorit në lidhje me riprodhimin, shpërndarjen,  vënien në dispozicion të publikut dhe huadhënien e veprave të përshtatshme për personat e verbër, persona me shikim të dëmtuar ose ndryshe me aftësi të kufizuara në leximin e materialeve të printuara. 

· Të promovojë përdorimin dhe njohjen e krijimeve artistike duke krijuar mundësi aksesi për personat me aftësi të kufizuar brenda rregullave të caktuara. 

· Rregullimin e menjëhershëm dhe të plotë të sistemit të administrimit kolektiv të të drejtave të autorit dhe të drejta të tjera të lidhura me to; 

· Garantimin e një niveli më të mirë mbrojtjeje për të drejtat e autorit dhe të drejtave të tjera të lidhura me to;

· Garantimin e një ambienti të përshtatshëm për respektimin e këtyre të drejtave;

· Bashkëpunim mes Agjencitë e Administrimit Kolektiv;

· Transparencë dhe efektivitet e administrimit kolektiv të të drejtave të autorit. 



	OPSIONET E POLITIKAVE

Cilat janë opsionet kryesore të politikave, duke përfshirë mënyrat ndaj rregullimit? Duhet të bëni krahasimin e avantazheve/përfitimeve kryesore dhe të disavantazheve/kostove të opsioneve të mundshme. Duhet të përcaktoni detajet në lidhje me opsionin e preferuar.

Opsionet e mëposhtme janë vlerësuar në funksion të arritjes së objektivave të politikave sa i takon përdorimit të veprave pa autor:

Opsioni 0 - Status Quo: të vijohet me kuadrin rregullator aktual. Ky opsion nuk ka kosto financiare dhe nuk kërkon asnjë lloj angazhimi, por do të vazhdonte të linte një boshllëk ligjor sa i përket veprave pa autor; përmirësimit të parashikimeve ligjore për përdorimin e lejuar të veprave të caktuara dhe fusha të tjera të mbrojtura nga e drejta e autorit dhe të drejtat e tjera të lidhura me to në përfitim të personave të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara; problematika në sistemin e administrimit kolektiv dhe mbledhjes dhe shpërndarjes së tarifave për të drejtën e autorit. 
Opsioni 1 – të rregullohet statusi i veprave pa autor me akte nënligjore; të rregullohet përdorimi i lejuar i veprave të caktuara dhe objekteve të tjera të mbrojtura nga e drejta e autorit dhe të drejtat e tjera të lidhura me to në përfitim të personave të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara me akte nënligjore. Ky opsion nuk mund të bëhet me akt nënligjor pasi harmonizimi i Direktivës bëhet vetëm më ligj. Gjithashtu ndryshimet në akte nënligjore nuk do të silltenin ndryshime të nevojshme për funksionimin e sistemit të administrimit kolektiv. 
Opsioni 2 (i preferuar) – të rregullohet statusi i veprave pa autor, nëpërmjet ndryshimeve nё ligjin nr. 35/2016 “Për tё drejtën e autorit dhe tё drejtat e tjera tё lidhura me tё”. Ky opsion ka kosto që lidhen kryesisht me ngritjen e një baze të dhënash online, por ka avantazhin që rregullon në mënyrë përfundimtare një koncept të ri dhe pasuron fushën e veprimit dhe të rregullimit që bën ligji 35/2016 “Për tё drejtën e autorit dhe tё drejtat e tjera tё lidhura me tё”; të rregullohet dhe të zgjerohen parashikimet për përdorimin e lejuar të veprave të caktuara dhe objekte të tjera të mbrojtura nga e drejta e autorit dhe të drejtat e tjera të lidhura me to në përfitim të personave të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara nëpërmjet ndryshimeve nё ligjin 35/2016 “Për tё drejtën e autorit dhe tё drejtat e tjera tё lidhura me tё” dhe saktësohet sistemi i administrimit kolektiv të të drejtave të autorit, sa i takon anëtarësimit, mbledhjes shpërndarjes dhe mënyrës së funksionimit të sportelit unik. 


	ANALIZA E NDIKIMEVE

Cilat janë ndikimet e opsionit të preferuar? Kjo duhet të përfshijë ndikimet me vlerë monetare të përcaktuar dhe ndikimet pa vlerë monetare të përcaktuar mbi buxhetin dhe bizneset.

Ndikimi ekonomik i opsionit të preferuar do të përfshijnë: 
· Kosto direkte në buxhetin e shtetint, të cilat lidhen me krijimin dhe administrimin e bazës së të dhënave të vetme publike online për veprat pa autor.
· Përfitim indirekt për buxhetin e shtetit nëpërmjet të ardhurave që do të përfitohen nga vënia në përdorim e veprave pa autor nga institucionet shtetërore.
· Kosto indirekte për institucionet të lidhura me ndërmarrjen e kërkimit shterues.
Ndikim social

· Përfitimet kryesore jo monetare janë: 
· përfitime kulturore për shoqërinë përmes ruajtjes kulturore; 

· rritja e aksesit të një game të gjerë veprash; 
· përfitime nga kërkimet e mëparshme shteruese të cilat krijojnë siguri juridike për organizatat që përdorin vepra pa autor.

· përfitimet kulturore për personat të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara përmes ruajtjes kulturore; 

· aksesi i zgjeruar për personat të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara në vepra të ndryshme;

· garantim i mbrojtjes së të drejtave të të gjithë autorëve; 
· garantim i menaxhimit të thellë dhe profesional;
· garantohet përfaqësia e të gjithë aktorëve të interesuar në mbrojtjen dhe zbatimin e të drejtave të autorit;
· garantohet bashkëpunimi mes AAK-ve përmes një ambienti të përshtatshëm për respektimin e këtyre të drejtave;
· grantimi i transparencës në sistemin e administrimit kolektiv të të drejtave të autorit dhe të drejtave të tjera të lidhura me to. 

	ARSYETIMI I OPSIONIT TË PREFERUAR 

Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare.

Kostoja e përllogaritur në total e opsionit të preferuar mbi buxhetin e shtetit gjatë periudhës 3-vjeçare menjëherë pas miratimit të ligjit (kostoja në total në lek, çmimet aktuale, në terma nominalë):

Viti 2021
Viti 2022
Viti 2023
(kosto për ngritjen e sistemit)
           16,050,622 

(kosto për mirëmbajtjen e sistemit)
3,210,124
(kosto për mirëmbajtjen e sistemit)
3,210,124

Opsioni i zgjedhur

Opsioni i zgjedhur është Opsioni 2 - Miratimi i projektligjit “Për disa ndryshime nё ligjin 35/2016 “Për tё drejtën e autorit dhe tё drejtat e tjera tё lidhura me tё”, i cili sjell rregullimin ligjor lidhur me:

Së pari, veprat pa autor.

Aktualisht nuk ekziston një kornizë ligjore për përdorimin ose digjitalizimin e veprave pa autor. Ky opsion do të lehtësojë projektet e rëndësishme të digjitalizimit që mund të ndërmerren nga bibliotekat shqiptare, muzetë dhe institucionet e tjera përfituese. Ky opsion do t’u mundësojë institucioneve të tilla që të përfshihen në digjitalizimin e koleksioneve ose të arkivave të tyre për veprat pa autor, nëpërmjet bibliotekave dhe arkivave digjitale, në përputhje me misionin e tyre në favor të interesit publik. Ky opsion është i preferuar për arsye se mundëson krijimin dhe administrimin e një baze të dhënash publike online për veprat pa autor dhe njeh të drejtën e kompensimit të autorëve ose bashkautorëve të veprave në rastin e identifikimit të tyre dhe përfundimit të statusit si vepër pa autor.
Gjithashtu miratimi i projektligjit “Për disa ndryshime nё ligjin 35/2016 “Për tё drejtën e autorit dhe tё drejtat e tjera tё lidhura me tё” sjell rregullimin ligjor lidhur me lejimin e përdorimit të drejtës së autorit, në përfitim të personave të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara.

Aktualisht ekziston Legjislacioni në fuqi, konkretisht në nenin 77 të ligjit 35/2016, sanksionohen disa parashikime për përdorimin e veprave të destinuara për personat me aftësi të kufizuara, por këto parashikime nuk janë të mjaftueshme për të rregulluar situatën ligjore për përdorimin e veprave për personat të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara. Për më tepër, harmonizimi i kësaj direktive është detyrim ligjor në Planin Kombëtar për Integrimin Evropian.

Projektligji do të lehtësojë aksesin e veprave në formën e një libri, ditari, gazete, reviste ose forma të tjera me shkrim, shënime, përfshirë pamflete muzikore dhe ilustrime të lidhura, në çdo media, përfshirë në formën audio si librat audio dhe në formatin digjital, të cilat janë të mbrojtura nga e drejta e autorit ose të drejtat e lidhura me to të destinuara për personat të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara.  

Sipas këtij projektligji personat përfitues do të jenë persona të cilët, pavarësisht nga ndonjë aftësi tjetër e kufizuar ndonjë janë të verbër, kanë një dëmtim në shikim, ose i cili nuk mund të përmirësohet aq sa t’u japë atyre shikim thelbësisht të njëjtë më atë të një personi që nuk ka një dëmtim të tillë dhe që është si rezultat, i paaftë të lexojë vepra të printuara me të njëjtën shkallë si personat pa të tilla dëmtime; ka aftësi të kufizuar në lexim ose perceptim dhe është, si rezultat, i paaftë të lexojë vepra të printuara me të njëjtën shkallë si personat pa të tilla kufizime; është i paaftë, për shkak të një paaftësie fizike, të mbajë ose përdorë një libër, ose të fokusohet, ose të lëvizë sytë në atë masë që do të ishte normalisht e pranueshme për lexim.

Ky projektligj do të lejojë riprodhimin, shpërndarjen, përcjelljen në publik dhe përshtatjen e veprës me të drejtë autori apo objekteve të të drejtave të lidhura me to, pa autorizimin e autorit apo titullarit të së drejtës së autorit dhe të drejtave të lidhura dhe pa shpërblim.
Së treti, ndryshimet dhe saktësimet ligjore të dispozitave aktuale në lidhje me sistemin e administrimit kolektive, garantojnë rregullimin e menjëhershëm të këtij sistemi duke sjellë një nivel më të mirë mbrojtjeje për të drejtat e autorit dhe të drejtave të tjera të lidhura me to në një ambient të përshtatshëm për respektimin e këtyre të drejtave duke garantuar mbledhje dhe shpërndarje të të ardhurave të të drejtës së autorit për të gjithë mbajtësit e së drejtës. 


	

	KONSULTIMI

Jepni një përmbledhje të çdo konsultimi të kryer (me kë dhe si jeni konsultuar?), çfarë pikëpamjesh janë shprehur, si janë trajtuar ato, domethënë çfarë ndryshimesh janë pranuar dhe çfarë janë refuzuar dhe arsyet pse?)

Konsultimi për përafrimin e direktivës 2012/28/BE "Për përdorime të caktuara të lejuara të veprave pa autor” është kryer si vijon: 

Ministria e Kulturës ka dërguar për mendim shkresën me lëndë “Njoftimi dhe konsultimi publik i projektligjit “Për disa ndryshime dhe shtesa në ligjin nr.35/2016 “Për të drejtat e autorit dhe të drejtat e tjera të lidhura me to” grupeve të interesit si më poshtë: 

Bibliotekës Kombëtare të Shqipërisë, Akademisë së Shkencave,  Shoqatës së Botuesve Shqiptarë, Arkivit Qendror Shtetëror i Filmit , Muzeut Historik Kombëtar, Qendrës Kombëtare të Inventarizimit të Pasurive Kulturore,  Muzeut Kombëtar të Fotografisë “Marubi”, Galerisë Kombëtare të Arteve, Agjencisë së Administrimit Kolektiv të të Drejtave “Albautor”, Agjencisë së Administrimit Kolektiv të të Drejtave “AKDIE”, Agjencisë së Administrimit Kolektiv të të Drejtave “Gramma”, Agjencisë së Administrimit Kolektiv të të Drejtave “FMMA”,  Akademsë së Studimeve Albanologjike, Rektoratit të Universitetit të Tiranës, Radio Televizioni Shqiptar, Qendrës Kombëtare Kinematografike, Autoritetit të Mediave Audiovizive, Shoqatës së Gazetarëve të Shqipërisë, Shoqatës së Medias Elektronike, Lidhjes së Gazetarëve Shqiptarë.
Në datën 19 tetor 2019, nga Ministria e Kulturës u mbajt një konsultim i hapur me grupet e interesit mbi ligjin për të Drejtat e Autorit. Gjatë takimit u evidentuan kriteret kryesore të Direktivës 2012/28/BE e Parlamentit Evropian dhe e Këshillit, data 25 tetor 2012 “Për përdorime të caktuara të lejuara të veprave pa autor”. Në këtë takim u bë një prezantim i direktivës për statusin e veprave pa autor dhe iniciativën e Ministrisë së Kulturës për t’a amenduar në ligjin nr. 35/2016.
Gjithashtu, për draftin final të projektligjit, Ministria e Kulturës ka dërguar për mendim në datën 07.10.2020, shkresën me lëndë “Njoftimi dhe konsultimi publik i projektligjit “Për disa ndryshime dhe shtesa në ligjin nr. 35/2016 “Për të drejtat e autorit dhe të drejtat e tjera të lidhura me to” grupeve të interesit si më poshtë:
Blioteka Kombëtare e Shqipërisë, Akademia e Shkencave, Shoqata e Botuesve Shqiptarë, Arkivi Qendror Shtetëror i Filmit, Muzeu Historik Kombëtar, Qendra Kombëtare E Invetarizimit të Pasurive Kulturore, Muzeu Kombëtar i Fotografisë “Marubi”, Galeria Kombëtare e Arteve, Agjencia e Adminsitrimit Kolektiv Të Drejtave Të Autorit “Albautor”, Agjencia e Adminsitrimit Kolektiv të Drejtave të Autorit “Akdie”, Agjencia e Adminsitrimit Kolektiv të Drejtave të Autorit “Fmaa”, Shoqatës Së Transmetuesve Radioteleviziv Kabllor Valor, Rrtl, Shoqata Shqiptare e Turizmit, Akademia e Studimeve Albanologjike, Rektorati i Universitetit të Tiranës, Radio Televizioni Shqiptar, Qendra Kombëtare Kinematografike, Autoriteti i Mediave Audiovizive, Qendra Kombëtare e Rehabilitimit të të Verbërve, Biblioteka Kombëtare e Të Verbërve, Shoqata e Gazetarëve Të Shqipërisë, Shoqata e Medias Elektronike, Lidhja e Gazetarëve Shqiptarë. 
Gjithashtu është vendosur të zhvillohet një tryezë konsultimi publik në datën 13.10.2020. 


	ZBATIMI DHE MONITORIMI

Si do të organizohen zbatimi dhe monitorimi?

Njësia përgjegjëse për zbatimin e opsionit të zgjedhur do të jetë ministria përgjegjëse për të drejtën e autorit, nëpërmjet Drejtorisë për të Drejtën e Autorit. Drejtoria për të Drejtën e Autorit (DDA), krijon, regjistron dhe administron bazën e të dhënave të vetme publike online, të veprave pa autor. Roli i DDA-së do të jetë të veprojë si zyra, e cila i administron të dhënat e depozituara nga institucionet /subjektet që vërtetojnë se është kryer një kërkim shterues.

Nga ky projektligj preken bibliotekat publike, institucionet arsimore ose muzetë, personat e tjerë juridikë që kryejnë veprimtari muzeore, arkivat, institucionet arkivore filmike ose audiovizuale, si dhe Ofruesit e Shërbimit Mediatik Audiovisual (OSHMA) që janë krijuar në Republikën e Shqipërisë. Këto institucione do të kryejnë kërkimin shterues e më pas identifikimin/gjetjen e vendndodhjes së autorëve/bashkëautorëve, ose dhënies së statusit të veprave pa autor. Procedura dhe mënyra e kompensimit të drejtë të autorëve në rastin e identifikimit të tyre, do të përcaktohen me vendim të Këshillit të Ministrive, në zbatim të këtij projektligji.

Gjithashtu nga ky projektligj zbatohet dhe preken nga edhe Qendra Kombëtare e Rehabilitimit të të Verbërve, Biblioteka Kombëtare e të Verbërve, Agjencitë e Administrimit Kolektiv, subjektet përdorues të të drejtës së autorit. 



	PJESA 2: BAZA KRYESORE E ANALIZËS DHE E PROVAVE 


Historik

· Jepni kontekstin e politikës. 
Projektligji për të drejtat e autorit është hap kyç për prezantimin e termit vepra pa autor. Veprat pa autor janë vepra të tilla si: gazeta apo artikuj revistash, libra ose filma, që janë ende të mbrojtura nga të drejtat e autorit, por për të cilat pronarët e të drejtave të autorit nuk mund të gjenden ose të identifikohen për të marrë lejen e autorit për të përdorur veprën në fjalë. 
Një studim i kujdesshëm nga Komisioni Evropian (Maj 2010) llogariste se 3 milion libra (13% e librave ende të mbrojtura nga e drejta e autorit) dhe 200,000 filma në Evropë janë vepra pa autor, dhe se 90% e dhjetëra mijëra fotografive të mbajtura në bibliotekat evropiane, muzetë dhe arkivat janë  gjithashtu vepra pa autor.

Digjitalizimi dhe shpërndarja e veprave pa autor paraqet një sfidë kulturore dhe ekonomike të veçantë: mungesa e një mbajtësi të të drejtave të njohura nënkupton që institucionet janë në pamundësi për të marrë autorizimin e duhur, për shembull, për të digjitalizuar një libër. Kjo është arsyeja se përse nevojiten rregulla të përbashkëta për të gjetur rrugën se si të veprohet me vepra të tilla në mënyrë që të procedohet me projektet e digjitalizimit në shkallë të gjerë.

Si pjesë e Strategjisë për të Drejtat e Pronësisë Intelektuale, Komisioni Evropian adaptoi një propozim më datën 24 maj 2011 për të vendosur rregulla të përbashkëta për digjitalizimin dhe shfaqjen online të ashtuquajturave “vepra pa autor”.
Ligji për të drejtën e autorit në nenin 77 të tij përcakton se përdorimi i veprave me të drejtë autori do të lejohet për personat fizikë dhe juridikë, të miratuar nga institucioni shtetëror përkatës, që përfaqëson interesat e personave me aftësi të kufizuara, kur ata veprojnë pa qëllime përfitimi ekonomik, pa autorizimin e autorit të një vepre apo titullarit të së drejtës së autorit për këtë vepër dhe pa shpërblim, por duke treguar, kur është e mundur, burimin, duke përfshirë edhe emrin e autorit, për të përdorur një vepër të botuar në mënyrë të ligjshme ose të përcjelljes për publikun, sipas mënyrave të parashikuara në ligj, me kushtin që vetëm personat me aftësi të kufizuara do të kenë mundësinë për të përdorur dhe aksesuar këto vepra, në masën që dikton paaftësia specifike, me përjashtim të veprave të krijuara posaçërisht për këtë qëllim.  

Sistemi për administrimin kolektiv të të drejtave të autorit lejon menaxhimin e të drejtave kolektive për të gjithë krijuesit dhe mbajtësit e të drejtave shqiptarë dhe të huaj, përmes asaj që quhet sistemi i zgjeruar i menaxhimit kolektiv. Ligji 35/2016 parashikon se AAK-të administrojnë të drejtat e autorëve vetëm në bazë të kontratave të lidhura me autorët, por ndërkohë përcakton se AAK ka kompetencat e përfaqësimit të të gjithë mbajtësve të së drejtës, vendas dhe të huaj për të drejtat përkatëse respektive. 
Problemi në shqyrtim

· Përshkruani natyrën e problemit.
· Identifikoni shkaqet e problemit.

· Përshkruani shtrirjen e problemit.
· Identifikoni grupet e prekura nga ky problem - qeveria / biznesi / shoqëria civile / qytetarët.

· Vlerësoni nëse problemi mund të trajtohet ose jo përmes një ndryshimi të politikave

Në Republikën e Shqipërisë nuk ka asnjë rregullim ligjor lidhur me veprat pa autor dhe asnjë bazë të dhënash lidhur me këto vepra. Përcaktimi dhe trajtimi i veprave pa autor është një koncept i ri në Republikën e Shqipërisë. 

Aktualisht mungojnë rregullat për digjitalizimin dhe shfaqjen online të veprave pa autor. Në ligjin aktual nuk ka asnjë dispozitë e cila parashikon se si kryhet digjitalizimi dhe  përhapja e veprave dhe të materialeve të tjera që mbrohen nga e drejta e autorit ose të drejta të tjera të lidhura me të, për të cilat nuk ka mbajtës të së drejtës të identifikuar ose për të cilat mbajtësi i të drejtës edhe kur identifikohet, nuk mund të gjendet. Për sa më sipër, është e nevojshme gjetja e një zgjidhje sa i takon problemit konkret të përcaktimit ligjor të statusit të veprës pa autor  dhe të pasojave përkatëse në lidhje me përdoruesit dhe përdorimet e lejuara të veprave apo të fonogrameve që konsiderohen si vepra pa autor. 
Digjitalizimi në masë dhe përhapja e veprave përbën kështu një formë për mbrojtjen e trashëgimisë kulturore. 

Gjithashtu, rezulton se në Republikën e Shqipërisë ka përdorim të veprave të cilat mund të konsiderohen si vepra pa autor. Veprat pa autor mund të jenë libra, artikuj gazetash, fotografi etj. Pra, veprat pa autor rezultojnë të jenë vepra të cilat publiku i gjerë mund t’i përdorë. Për këtë, paraqitet e nevojshme të rregullohet mënyra e përdorimit nga institucionet e lejuara për përdorimin e tyre, në mënyrë që më pas këto institucione t’ua vënë në dispozicion publikut nëpërmjet digjitalizimin. Nisur nga fakti se në Republikën e Shqipërisë veprat pa autor përdoren, ngrihet problematika se kujt do t’i merret leja/autorizimi për këto vepra. Në këtë aspekt duhet rregulluar edhe procedurat e marrjes së statusit si vepër pa autor si dhe përdorimin e tyre. Gjithashtu, duhet të parashikohen edhe institucionet që do të autorizohen për të kryer  kërkimin shterues me qëllim dhënien e statusit “Vepër pa autor”. Së fundmi, duhet të  përcaktohet edhe mënyra e përdorimit të tyre.
Nga ky problem preken bibliotekat publike, institucionet arsimore ose muzetë, personat e tjerë juridikë që kryejnë veprimtari muzeore, arkivat, institucionet arkivore filmike ose audiovizuale, si dhe Ofruesit e Shërbimit Mediatik Audiovisual (OSHMA) që janë krijuar në Republikën e Shqipërisë.
Rregullimi i veprave me status pa autor i përket një sërë institucionesh të cilat janë përmendur në këtë raport vlerësimi. Por, duhet theksuar se shoqëria civile është gjithashtu e prekur nga rregullimi ligjor i kësaj situate pasi në përfundim përdoruesi i veprave me status pa autor do të ketë akses në këto vepra pasi të jenë digjitalizuar.
Gjithashtu problemi tjetër në shqyrtim është edhe kompensimi i autorit, i cili vendos të përfundojë statusin e veprës pa autor. Kuadri ligjor aktual nuk e parashikon rregullimin e të  drejtës të kompensimit për përdorimin e veprës pa autor. Është e nevojshme të parashikohet se kur do të përfundojë statusi i veprës pa autor, si dhe duhen rregulluar parashikimet se çfarë ndodh në rast se mbajtësi i të drejtës së autorit bëhet i njohur ose i gjendet vendndodhja. Nevojitet të parashikohen dispozita specifike kur autori ose bashkautori i një vepre identifikohet. Atëherë autori mund të përfundojë statusin e veprës pa autor në lidhje me të drejtat e tij. Gjithashtu, duhet parashikuar edhe shuma e kompensimit, e cila do të përcaktohet sipas kategorive të veprave pa autor, duke marrë parasysh, ndër të tjera, qëllimet e promovimit kulturor, natyra jo fitimprurëse e përdorimit të bërë nga institucioni përkatës, qëllimet që kanë të bëjnë me misionet e tyre me interes publik, të tilla si përhapja e kulturës, si dhe dëmet e mundshme që mund t’iu shkaktohen autorëve. 

Duke qenë se nuk ka pasur asnjë rregullim ligjor lidhur me veprat pa autor, nuk ka asnjë bazë të dhënash lidhur me veprat pa autor. Pra, rregullimi i kësaj situate përmes dispozitave ligjore do të rregullonte ngritjen e një baze të dhënash publike online për veprat të cilat janë konsideruar si vepra pa autor. Kjo data bazë do të administrohet nga Drejtoria për të Drejtën e Autorit pranë Ministrisë të Kulturës.

Rregullimi aktual për  përdorimin e  veprave nga persona të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara është i cunguar. Ky projektligj vjen si pasojë e nevojës për të përmirësuar kuadrin ligjor në mënyrë që të drejtat e autorit dhe të drejtat e lidhura me të drejtat e autorit të kenë një zbatim rigoroz, si dhe zbatimi i ligjit të ketë më shumë stabilitet e gjithëpërfshirje në Republikën e Shqipërisë.

Në këtë aspekt, duhen rregulluar parashikime më të gjera të tilla si për: personat që do të jenë përfitues, subjektet e autorizuar, çfarë konsiderohet kopje në format të përshtatshëm, si rregullohet riprodhimi, shpërndarja, përcjellja në publik dhe përshtatja e veprës me të drejtë autori apo objekteve të të drejtave të lidhura, pa autorizimin e autorit apo titullarit të së drejtës së autorit dhe të drejtave të lidhura dhe pa shpërblim.
Nga këto ndryshime ligjore përfitojnë ata persona të cilët janë të verbër, kanë një dëmtim në shikim, të cilëve nuk mund t’u përmirësohet aq sa t’u japë atyre shikim thelbësisht të njëjtë më atë të një personi që nuk ka një dëmtim të tillë dhe që është si rezultat, i paaftë të lexojë vepra të printuara me të njëjtën shkallë si personat pa të tilla dëmtime, ka aftësi të kufizuar në lexim ose perceptim dhe është, si rezultat, i paaftë të lexojë vepra të printuara me të njëjtën shkallë si personat pa të tilla kufizime, është i paaftë, për shkak të një paaftësie fizike, të mbajë ose përdorë një libër, ose të fokusohet, ose të lëvizë sytë në atë masë që do të ishte normalisht e pranueshme për lexim. Nga këto ndryshime ligjore preken Qendra Kombëtare e Rehabilitimit të të Verbërve, Biblioteka Kombëtare e të Verbërve si dhe personat fizikë me këto kufizime.
Sistemi i menaxhimit kolektiv të të drejtave të autorit nuk ka transparencën e duhur dhe nuk përfitojnë prej tij të gjithë mbajtësit e të drejtave. Sistemi i Administrimit Kolektiv të zgjeruar është një sistem i cili mbart problematika në vendin tonë. Kjo për arsye se AAK-të nuk garantojnë një monitorim në lidhje me të drejtat e autorit të cilat mblidhen në bazë të prezumimit. Problematika të evidentuara në vijimësi janë si më poshtë: 

· Mungesë transparence në mbledhjen e tarifave për përdorimin e të drejtës së autorit; 

· Është konstatuar mungesë besimi e përdoruesve të të drejtës së autorit në sistemin e menaxhimit kolektiv në Shqipëri.

· Përdoruesit nuk janë të qartë në detyrimet e tyre dhe përcaktimin e tarifës për të drejtën e autorit.
· Mungesë bashkëpunimi mes AAK-ve.

Referuar dokumenteve strategjikë të Bashkimit Evropian (Impact Assessment të sistemit të menaxhimit kolektiv të zgjeruar) AAK-të duhet të garantojnë që jo–anëtarët të jenë të mirë informuar për ushtrimin e të drejtave si dhe përfitimin që kanë përkundrejt përdorimit të veprave të tyre. Rezulton që ky përfitim nuk shpërndahet tek jo-anëtarët nga agjencitë. 

Gjithashtu, problematikat në sistemin aktual ky sistem  reflektohen në mbledhjen dhe shpërndarjen e të ardhurave nga e drejta e autorit, nga sporteli unik SUADA ndaj AAK-ve për t’u shpërndarë me pas tek mbajtësit e të drejtave. Mënyra dhe ndarja e përqindjes së tarifave të mbledhura, por edhe mungesa e transparencës ka sjellë mungesën e shpërndarjes kundrejt një prej agjencive të administrimit kolektiv për vitin 2018 dhe 2019. Mënyra aktuale e ndarjes së tarifës bie në kundërshtim me parimin e shpërblimit për të drejtën e autorit sipas përdorimit dhe jo me përqindje apo shuma fikse.

Këto problematika shoqërohen me konflikt interesi në funksionimin dhe organizimin e Sportelit unik, SUADA. Grupet e prekura nga ky problem janë në mënyrë të drejtpërdrejtë Agjencitë e Administrimit Kolektiv dhe subjektet përdorues të të drejtës së autorit dhe gjithashtu mbajtësit e të drejtës. 
Problematikat sa më lart vlerësohet se do të trajtohen nëpërmjet ndryshimeve ligjore.

Arsyeja e ndërhyrjes 

· Shpjegoni pse qeveria planifikon të ndërhyjë dhe pse është e nevojshme.

· Shpjegoni se çfarë shpreson të trajtojë qeveria nëpërmjet kësaj ndërhyrjeje.

· Identifikoni shkallën e ndërhyrjes së qeverisë që nevojitet për të trajtuar problemin.

· Shpjegoni se si i mbështet kjo ndërhyrje objektivat e nivelit të lartë të qeverisë.

· Rendisni punën ekzistuese që është realizuar tashmë.
Përafrimi i Direktivës 2012/28/BE të Parlamentit Evropian dhe të Këshillit “Për përdorime të caktuara të lejuara të veprave pa autor” është një nga parashikimet e Planit Kombëtar të Integrimit Evropian (PKIE) 2019-2021 ndërsa përafrimi i Direktivës 2017/1564 (BE) e  Parlamentit Europian dhe të Këshillit Europian, Datë 13 Shtator 2017, “Mbi disa përdorime të lejuara të veprave të caktuara dhe fusha të tjera të mbrojtura nga e drejta e autorit dhe të drejtat e tjera të lidhura me to në përfitim të personave të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara” është një nga parashikimet e Planit Kombëtar të Integrimit Evropian (PKIE) 2020-2022.. Këto direktiva duhet të përafrohen në mënyrë që harmonizimi i acquis të Bashkimit Evropian të rritet akoma më shumë në fushën e të drejtës së autorit dhe të përfshijë edhe nocioniet që këto direktiva mbartin .
Të dyja direktivat janë parashikuar të përafrohet pjesërisht. Këto direktiva do te përputhen plotësisht kur Shqipëria të jetë vend anëtar i BE-se pasi disa nga dispozitat janë vetëm për vendet anëtare.
Ligji 35/2016 “Për të drejtat e autorit dhe të drejtat e tjera të lidhura me to” nuk ka asnjë parashikim ligjor mbi veprat pa autor dhe mënyrën e  përdorimit të tyre, nuk është e rregulluar mënyra e digjitalizimit dhe shfaqja online e veprave pa autor. 
Arsye të tjera të ndërhyrjes janë: rregullimi i procedurës për lëshimin dhe marrjen e autorizimit për përdorimin e veprave pa autor, përcaktimin e statusit si vepër pa autor; mënyrën e përdorimit të veprave për personat të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara.
Ndërhyrjet në nenet aktuale të ligjit nevojiten për të garantuar funksionimin e sistemit të menaxhimit të administrimit kolektiv në mënyrë më efektive, ku të ardhurat nga subjektet përdorues dhe shpërndarjet për autorin të jenë në vlera më të larta.
Menaxhimi kolektiv është kyç për mbrojtjen e të drejtave të autorit në Republikën e Shqipërisë, hallkë shumë e rëndësishme për të garantuar respektimin e pronësisë intelektuale në Shqipëri. 

Aktualisht, ky sistem përballet me vështirësi të cilat nuk lejojnë zbatimin e ligjit për të drejtën e autorit. Referuar punës ekzistuese për të garantuar të  drejtat e autorit është përafruar direktiva e BE për administrimin kolektiv të të drejtave të autorit, në mënyrë të pjesshme. Për të administruar në mënyrë kolektive të drejtat e autorit janë krijuar Agjencitë e Administrimit Kolektiv të cilat shpërndajnë të ardhurat nga përdorimi i të drejtave të autorit tek mbajtësit e të drejtës që ato përfaqësojnë dhe jo vetëm. Kjo e drejtë e zgjeruar ka sjellë shpërndarje jo të drejta dhe jo transparente duke mos evidentuar pjesën takuese të secilit mbajtës të së drejtës. Është krijuar Sporteli Unik Suada i cili mbledh të ardhurat për të drejtën e autorit dhe i shpërndan ato tek AAK-të. Gjithashtu, sistemi aktual ka përcaktuar në mënyrë të shprehur në përqindje ndarjet e sportelit unik kundrejt AAK-ve për secilën kategori të të drejtave, 40 përqind për të drejtën e autorit, 30 përqind për interpretuesit dhe 30 përqind për prodhuesit e fonogrameve dhe botuesit. 

Objektivi i politikës

· Vendosni objektiva që korrespondojnë me problemin dhe shkaqet e tij.

· Sigurohuni që objektivat janë specifikë, të matshëm, të arritshëm, realë dhe në kohë

Objektivat  kryesore që synohen të arrihen nëpërmjet kësaj politike janë:
·  Të përcaktohet statusi i veprave pa autor nëpërmjet kërkimit shterues.

· Të bëhet riprodhimi i veprave pa autor nga institucionet për qëllime të digjitalizimit, si dhe duke i vendosur ato në dispozicion të publikut, të indeksuara, kataloguara, ruajtura ose restauruara.
· Të rregullohet mënyra e përdorimit dhe përcaktimi i institucioneve të lejuara për përdorimin e tyre.
· Të njihet e drejta dhe mënyra e kompensimit të autorit ose bashkautorit të veprës, pas përfundimit të statusit si vepër pa autor.
· Të krijohet një bazë të dhënash online për veprat pa autor.
· Të përkufizohen  vepra ose objekte të të drejtave të lidhura të destinuara për personat me aftësi të kufizuara.

· Të rrisë aksesin  ne libra dhe materiale të tjera të printuara në formate të përshtatshme e të aksesueshme për personat e verbër, persona me shikim të dëmtuar ose ndryshe me aftësi të kufizuara në leximin e materialeve të printuara.

· Të lehtësojë identifikimin dhe bashkëpunimin mes personave të autorizuar, përfitues, subjektet e autorizuara publike apo private, të cilët janë të autorizuar të përdorin dhe realizojnë kopje në  format të përshtatshëm e të aksesueshëm për personat e verbër, persona me shikim të dëmtuar ose ndryshe me aftësi të kufizuara në leximin e materialeve të printuara.

· Të përcaktojë rregulla për të parandaluar shpërndarjen, komunikim me publikun ose vënien në dispozicion tek publikut të kopjeve të veprave me të drejtë autori në format të përshtatshëm në mënyrë të pautorizuar. 
· Të parashikojë përjashtime për të drejtat ekskluzive të të drejtës së autorit në lidhje me riprodhimin, shpërndarjen,  vënien në dispozicion të publikut dhe huadhënien e veprave të përshtatshme për personat e verbër, persona me shikim të dëmtuar ose ndryshe me aftësi të kufizuara në leximin e materialeve të printuara. 

· Të promovojë përdorimin dhe njohjen e krijimeve artistike duke krijuar mundësi aksesi për personat me aftësi të kufizuar brenda rregullave të caktuara. 
· Të mblidhen dhe shpërndahen të ardhura nga të drejtat e autorit vetëm për mbajtësit e të drejtave sipas kontratave të përfaqësimit; 

· Të shpërndahen të ardhurat e të drejtës së autorit në mënyrë të drejtpërdrejtë me përdorimin e të drejtës së autorit. 

· Drejtuesi i Sportelit Unik SUADA, ushtron funksionin duke marrë parasysh parimin e transparencës dhe pa konflikt interesi. 

Përshkrimi i opsioneve të shqyrtuara

· Përshkruani opsionin e status quo-së. 

· Identifikoni dhe përshkruani të gjitha opsionet e politikave që keni marrë parasysh.

· Shpjegoni se si janë zgjedhur opsionet e renditura

Opsioni 0 – Status Quo
Ky opsion nuk parashikon asnjë veprim lidhur me plotësimin e legjislacionit për veprat pa autor. Nuk ka kosto financiare dhe nuk kërkon asnjë lloj angazhimi, por do të vazhdonte të linte një boshllëk ligjor sa i përket veprave pa autor dhe përmirësimit të parashikimeve ligjore për përdorimin e lejuar të veprave të caktuara dhe objekteve të tjera të mbrojtura nga e drejta e autorit dhe të drejtat e tjera të lidhura me to në përfitim të personave të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara. Ky opsion nuk do të sillte asnjë trajtim të problematikave të hasura sa i takon mbledhjes së të ardhurave, mënyrës së mbledhjes te subjektet përdorues, mënyrës së funksionimit të sportelit unik dhe shpërndarjes të tarifave te autorët.
Opsioni 1 – Ky opsion parashikon rregullimi i statusit të veprave pa autor me akt nënligjore; të rregullohet përdorimi i lejuar i veprave pa autor dhe mënyra e përdorimit të kopjeve në format të aksesueshëm nga personat të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara me akte nënligjore. Ky opsion nuk mund të bëhët me akt nënligjor pasi harmonizimi i Direktivës bëhet vetëm më ligj. Gjithashtu edhe ndërhyrjet në ligjin 35/2016 nuk mund të kryhen nëpërmjet akteve nënligjore.
Opsioni 2 -  
Ky opsion parashikon të rregullohet statusi i veprave pa autor nëpërmjet ndryshimeve nё ligjin 35/2016 “Për tё drejtën e autorit dhe tё drejtat e tjera tё lidhura me tё”, duke bërë përafrimin e Direktivës 2012/28/BE të Parlamentit Evropian dhe të Këshillit “Për përdorime të caktuara të lejuara të veprave pa autor” si dhe parashikon rregullimin e plotë të përdorimit të veprave nga personat të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara nëpërmjet përafrimit të Direktivës 2017/1564 (BE) e  Parlamentit Europian dhe të Këshillit Europian, Datë 13 Shtator 2017, “Mbi disa përdorime të lejuara të veprave të caktuara dhe fusha të tjera të mbrojtura nga e drejta e autorit dhe të drejtat e tjera të lidhura me to në përfitim të personave të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara”. Duke qenë se aktualisht nuk ekziston një kornizë legjislative e përcaktuar për përdorimin ose digjitalizimin e veprave pa autor, ky projektligj do të lehtësojë projektet e rëndësishme të digjitalizimit që mund të ndërmerren nga bibliotekat shqiptare, muzetë dhe institucionet e tjera përfituese. Ky opsion do të lejojë krijimin e një kuadri ligjor që u mundëson institucioneve të tilla që të sigurojnë qasje në internet për veprat pa autor të përfshira në koleksionet e tyre, nëpërmjet bibliotekave dhe arkivave digjitale, në përputhje me misionin e tyre nё favor të interesit publik. Gjithashtu ky projektligj do të lejojë që të gjithë personat të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara do të munden të kenë akses, të lexojnë dhe të informohen në një shkallë më të madhe e më të gjerë. Projektligji do të lejojë krijimin e një kuadri ligjor që u mundëson entiteve të autorizuara nga institucioni shtetërore përkatëse që japin edukim, trajnime institucionale, lexime të përshtatura ose akses në informacion për personat me aftësi të kufizuara.

Me zgjedhjen e këtij opsioni vlerësohet se trajtohen vakumet ligjore sa i takon mbledhjes së të ardhura nga subjektet përdorues, shpërndarja e të ardhurave të autorët, mënyra e funksionimit të sportelit unik duke mos lënë hapësira për konflikt interesi. 

Vlerësimi i opsioneve/analizimi i ndikimeve

· Identifikoni se kush preket.

· Identifikoni llojet e ndikimeve për secilin grup të prekur; bëni dallimin midis ndikimeve të drejtpërdrejta dhe jo të drejtpërdrejta.

· Për ndikimet e drejtpërdrejta:

· Përshkruani nga ana cilësore ndikimet e drejtpërdrejta mbi grupet e prekura.

· Analizoni nga ana sasiore ndikimet më të rëndësishme të drejtpërdrejta.

· Përcaktoni vlerën monetare të ndikimeve më të rëndësishme të drejtpërdrejta aty ku është e mundur (shih aneksin 1/a për tabelën që mund të përdorni).

· Analizoni ndikimin mbi ndërmarrjet e vogla dhe të mesme.

· Për ndikimet jo të drejtpërdrejta:

· Përshkruani nga ana cilësore ndikimet jo të drejtpërdrejta mbi grupet e prekura.

· Analizoni ndikimin mbi konkurrencën.  

· Diskutoni kufizimin e analizës:

· Jepni supozimet në të cilat janë bazuar parashikimet dhe risqet, të cilave ato u nënshtrohen.

· Tregoni sa të forta, të pavarura dhe të rëndësishme janë provat që mbështesin supozimet.

· Tregoni se çfarë mund të pengojë realizimin e përfitimeve, të rrisë kostot ose të sjellë pasoja të papritura.

· Përmblidhni vlerësimin e opsioneve:

·  Paraqisni një pasqyrë përmbledhëse të të gjitha ndikimeve të opsioneve të analizuara.

· Shpjegoni se si ndikimet e të gjitha opsioneve të analizuara krahasohen me njëra-tjetrën.

· Paraqisni përllogaritjet më të mira të përgjithshme neto të ndikimit me vlerë monetare të përcaktuar për çdo opsion (shih aneksin 1/b për tabelën që mund të përdorni).

Nga ky projektligj preken institucionet si: bibliotekat me akses publik, institucionet arsimore ose muzetë, personat e tjerë juridikë që kryejnë veprimtari muzeore, arkivat, institucionet arkivore filmike ose audiovizuale dhe ofruesit e shërbimit mediatik audioviziv si dhe shoqata e të verbërve. Gjithashtu, projektligji prek edhe autorët ose bashkëautorët, të cilët pasi identifikohen bëjnë të mundur që të përfundojë statusi i veprës pa autor. Autorët e identifikuar gëzojnë të drejtën për kompensim të drejtë për përdorimin që i është bërë veprës së tyre nga institucioni përkatës.
Gjithashtu ky  projektligj prek të gjithë personat që nuk arrijnë dot të lexojnë për shkak të një aftësitë të kufizuar në shikim.
Parimisht, ky projekt ligj do të jetë në avantazh të këtyre personave duke u lejuar kështu mundësinë të informohen dhe të edukohen më mire. 

Projektligji prek autorët dhe AAK-të e licencuara në Republikën e Shqipërisë, por edhe subjektet përdorues të cilët me këto parashikime do të jenë më të qartë se për çfarë, ku dhe kë janë duke kryer pagesën.

Ky projektligj do të ketë ndikime të drejtpërdrejta dhe jo të drejtpërdrejta.
Ndikimet ekonomike të projektligjit përfshijnë:
·   Kosto të drejtpërdrejta në buxhetin e shtetin, të cilat lidhen me krijimin e bazës së të dhënave të vetme publike online. 
Projektligji parashikon krijimin e bazës së të dhënave të vetme publike online, e cila do të administrohet nga Drejtoria për të Drejtën e Autorit. Parashikohen kosto për krijimin e kësaj data baze dhe për mirëmbajtjen e saj. Administrimi i data bazës do të realizohet nga burimet njerëzore aktuale të Drejtorisë për të Drejtat e Autorit. 

· Ndikime jo të drejtpërdrejta për institucionet të lidhura me ndërmarrjen e kërkimit shterues.

Marrja përsipër e kërkimeve shteruese mund të jetë e kushtueshme në termat e konsumimit të kohës së stafit dhe burimeve për institucionet përfituese, në varësi të tipit dhe rrethanave të veprave pa autor. Nëse një institucion përfitues kërkon të vendosë në përdorim një vepër pa autor nën termat e ligjit, ai duhet të ndërmarrë vetë një kërkim shterues për këtë qëllim. Analiza e këtyre ndikimeve nuk mund të kryhet duke qenë se në Republikën e Shqipërisë nuk ka asnjë të dhënë apo statistikë lidhur me numrin e veprave pa autor apo institucionet që i posedojnë këto vepra. 

·   Përfitimet ekonomike nga ky projektligj përfshijnë përfitim indirekt për buxhetin e shtetit nëpërmjet të ardhurave që do të përfitohen nga përdorimi i veprave pa autor nga institucionet shtetërore.  
Projektligji parashikon se, bibliotekat me akses publik, institucionet arsimore ose muzetë, personat e tjerë juridikë që kryejnë veprimtari muzeore, arkivat, institucionet arkivore filmike ose audiovizuale dhe ofruesit e shërbimit mediatik audioviziv, mund të përfitojnë të ardhura gjatë përdorimeve të tilla të veprave pa autor, për qëllimin e vetëm të mbulimit të kostove të tyre të digjitalizimit dhe t'i vendosë ato në dispozicion të publikut. Gjithashtu projektligji parashikon se këto institucione kanë liri kontraktore duke lidhur marrëveshje partneriteti publik-privat me qëllim ndjekjen e misioneve të tyre të interesit publik. Një pjesë e të ardhurave që do të përfitohen nga marrëveshjet e partneritetit do të shkojnë në buxhetin e shtetit sipas ligjeve në fuqi. 
Shpërblimet e autorëve të veprave parashikohet të rritet, me garantimin e transparencës dhe mire funksionimin e sportelit unik dhe AAK-ve.
Ndikimet sociale të projektligjit

·   Përfitimet kulturore për shoqërinë përmes ruajtjes kulturore dhe aksesit të shtuar të një game të gjerë veprash.

Nga përdorimi i veprave pa autor, do të përfitojë e gjithë shoqëria në përgjithësi. Duke qenë se këto vepra do të jenë të digjitalizuara kjo do të sjellë mundësimin e aksesimit të tyre nga kushdo dhe kudo në Republikën e Shqipërisë. Disponueshmëria në internet e veprave pa autor ruan dhe promovon trashëgiminë artistike dhe kulturore të Republikës së Shqipërisë. 

Personat të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara do të lejohen të riprodhojnë, shpërndajnë, përcjellin në publik dhe përshtatin veprën me të drejtë autori apo objekteve të të drejtave të lidhura, pa autorizimin e autorit apo titullarit të së drejtës së autorit dhe të drejtave të lidhura dhe pa shpërblim, duke përfshirë programet kompjuterike dhe data bazat e mbrojtura nga e drejta e autorit dhe të drejtat e tjera të lidhura me to.

Nëpërmjet këtij projektligji promovohet më tepër vepra e çdo autori.
·    Përfitime nga kërkimet e mëparshme shteruese të cilat krijojnë siguri juridike për institucionet që përdorin vepra pa autor.
Institucionet e përmendura në këtë projektligj, të cilat do të digjitalizojnë dhe përdorin veprat pa autor, do të mund të bëjnë këtë gjë pas kryerjes së kërkimit shterues dhe përcaktimin e statusit të veprës pa autor. Rezultatet e kërkimit shterues të institucionit që ka kryer kërkimin do të regjistrohen në data bazën e cila do të administrohet pranë Drejtorisë për të Drejtën e autorit. Këto rezultate do të jenë të aksesueshme edhe nga institucione të tjera të cilat do të duan të vendosin në përdorim një vepër për të cilën është përcaktuar statusi si vepër pa autor. Pra, në këtë rast nuk është e nevojshme që institucioni tjetër të kryejë një kërkim shterues të ri mbi këtë vepër.
· Arsyetimi i opsionit të preferuar

· Zgjidhni opsionin e preferuar, bazuar në analizë. 

· Shpjegoni arsyetimin tuaj.

Opsioni i preferuar është opsioni 2: miratimi i projektligjit “Për disa ndryshime nё ligjin 35/2016 “Për tё drejtën e autorit dhe tё drejtat e tjera tё lidhura me tё”. Ky është opsioni i vetëm që sjell rregullimin ligjor të veprave pa autor, duke sqaruar nocionin e veprave pa autor, mënyrën e përcaktimit të statusit të veprave pa autor, përdorimin e tyre, institucionet të cilat do të përfshihen në këtë proces, krijimin e data bazës të administruar nga Drejtoria për të Drejtën e Autorit si dhe rastin e identifikimit të autorit dhe kompensimin e tij.
Ky opsion është opsioni i vetëm i cili përmbush objektivat e përcaktuara në këtë raport. Zgjedhja e këtij opsioni mundëson përmbushjen e objektivave si përcaktimin e  statusit të veprave pa autor nëpërmjet kërkimit shterues; riprodhimin e veprave pa autor nga institucionet për qëllime të digjitalizimit, si dhe duke i vendosur ato në dispozicion të publikut, të indeksuara, kataloguara, ruajtura ose restauruara; krijimin e një baze të dhënash online për veprat pa autor dhe njohjen e të drejtës dhe mënyrës të kompensimit te autorit ose bashkëautorit të veprës, pas përfundimit të statusit si vepër pa autor.

Ky opsion sjell qartësim të nocioneve për kopje të veprave të aksesueshme nga personat të cilët janë të verbër, me shikim të dëmtuar ose ndryshe me aftësi të kufizuara në leximin e materialeve të printuara. Gjithashtu ky opsion sjell mënyrën e riprodhimit, shpërndarjes, përcjelljes në publik dhe përshtatjen e veprës me të drejtë autori apo objekteve të të drejtave të lidhura, pa autorizimin e autorit apo titullarit të së drejtës së autorit dhe të drejtave të lidhura dhe pa shpërblim, duke përfshirë programet kompjuterike dhe data bazat e mbrojtura nga e drejta e autorit dhe të drejtat e tjera të lidhura me to.
Nëpërmjet zgjedhjes së këtij opsioni zgjidhet situata problematike lidhur me sistemin e administrimit kolektiv të zgjeruar. Agjencitë e administrimit kolektiv nëpërmjet sportelit unik, do të kryejnë mbledhjen e tarifave vetëm bazuar në kontratat e lidhura me anëtarët e tyre. Subjektet përdorues do të jenë më të qartë mbi përllogaritjen e tarifës që kanë detyrim për të paguar për të drejtën e autorit. Me zgjedhjen e këtij opsioni shpërndarja tek autorët do të kryhet bazuar në përdorimin konkret të veprës me të drejtë autori, të drejta që ky i fundit ia ka kaluar për administrim AAK-së. 
Çështje të zbatimit

· Shpjegoni se cila njësi do të jetë përgjegjëse për zbatimin e opsionit të zgjedhur.

· Shpjegoni pengesat e mundshme për zbatimin e opsionit të zgjedhur.

· Përshkruani masat që do të ndërmerren gjatë zbatimit për të arritur qëllimet e politikës.

· Specifikoni të gjitha kërkesat e përputhshmërisë dhe të zbatimit.

Njësia përgjegjëse për zbatimin e opsionit të zgjedhur do të jetë ministria përgjegjëse për të drejtën e autorit, nëpërmjet Drejtorisë për të Drejtën e Autorit.
Pengesat e mundshme për zbatimin e opsionit të zgjedhur

· Mungesa e statistikave/studimeve në këtë fushë.

· Gjendja aktuale e arkivave të institucioneve në të cilat parashikohet se do të kryhet kërkimi shterues.

· Në rastin e identifikimit të autorëve mund të ketë vështirësi në lokalizimin e vendndodhjes së tyre me qëllim kompensimin e tyre.

· Mungesa e realizimit të kopjes në formatin braille, shtyp i madh ose libër audio.
· Investimi për ta kthyer në formatin braille, shtyp i madh ose libër audio.
· Mungesa e përcjelljes së raportimit periodik nga AAK mbi përdorimin e veprave do të sillte pengesë në përllogaritjen e vlerës të duhur për t’u shpërndarë tek autorët.
Masat që do të ndërmerren gjatë zbatimit për të arritur qëllimet e këtij opsioni janë:

· Krijimi dhe administrimi i data bazës online për veprat pa autor;
· Hartimi dhe miratimi i vendimit të Këshillit të Ministrave për procedurën dhe mënyrën e rregullimit të kompensimit të drejtë për përdorimin e veprës pa autor.
· Mbajtja e takimeve informuese me publikun me qëllim njohjen e ligjit;

· Mbajtja e takimeve me institucionet e përmendura në këtë projektligj me qëllim informimin e tyre mbi parashikimet e këtij projektligji;

· Asistencë juridike mbi projektligjin për çdo shoqatë apo entitet i cili do të ndërmarrë hapat për të kopjuar vepra në formatin braille, shtyp i madh ose libër audio;
· Monitorimi i AAK-ve dhe SUADA nga Ministria e Kulturës mbi mbarëvajtjen e ushtrimit të veprimtarisë së tyre.
Faza e shqyrtimit/vlerësimit

· Jepni një përshkrim të përmbledhur të masave të monitorimit dhe të vlerësimit.
· Identifikoni  kriteret/treguesit për të matur arritjen e qëllimeve ose progresin drejt tyre.
Ministria përgjegjëse për të drejtën e autorit, konkretisht Drejtoria për të drejtën e Autorit do të jetë përgjegjëse për administrimin e bazës së të dhënave të veprave pa autor. Ministria përgjegjëse për të drejtën e autorit kryen inspektimin e AAK-ve dhe Sportelit unik. Drejtoria për të drejtën e Autorit mbikëqyr veprimtarinë financiare të AAK-ve duke analizuar të gjitha të ardhurat, shpenzimet dhe shpërndarjet. Gjithashtu Drejtoria për të drejtën e Autorit do të monitorojë mënyrën e pajisjes me autorizim të subjekteve përdorues. Këto autorizime duhet të lëshohen nga sporteli unik vetëm bazuar mbi përdorimin e veprave të autorëve të cilët janë anëtarë të AAK-ve. 
Raporti i vlerësimit të ndikimit - Shtojca 2/a

Opsioni 1:
Tabela: Vlera aktuale neto në total (VAN) - kostot dhe përfitimet me vlerë monetare të përcaktuar në milionë lekë e zbritur për 10 vjet (Vlera aktuale e kostos dhe vlera aktuale e përfitimit); krahasuar me status quo-në.
	
	2021
	2022
	2023
	2024
	2025
	2026
	2027
	2028
	2029
	2030

	Faktori zbritës 
	1.000000
	0.952835
	0.907894
	0.865073
	0.824271
	0.785394
	0.748351
	0.713055
	0.679423
	0.647378

	Kosto për buxhetin – një herë
	
	
	
	
	
	
	
	
	
	

	Kosto për buxhetin – në vazhdim
	16
	3,2
	3,2
	3,2
	
	
	
	
	
	

	Kosto për biznesin – një herë
	
	
	
	
	
	
	
	
	
	

	Kosto për biznesin – në vazhdim
	
	
	
	
	
	
	
	
	
	

	Kosto për grupet e tjera – një herë
	
	
	
	
	
	
	
	
	
	

	Kosto për grupet e tjera – në vazhdim 
	
	
	
	
	
	
	
	
	
	

	Kosto në total 
	16


	3,2
	3,2
	3,2
	
	
	
	
	
	

	Kosto e zbritur në total = Kosto në total x faktorin zbritës
	16
	3
	2,9
	2,7
	
	
	
	
	
	

	Përfitimi për buxhetin – në vazhdim
	
	
	
	
	
	
	
	
	
	

	Përfitimi për biznesin – një herë
	
	
	
	
	
	
	
	
	
	

	Përfitimi për biznesin – në vazhdim
	
	
	
	
	
	
	
	
	
	

	Përfitimi për grupet e tjera – njëherë
	
	
	
	
	
	
	
	
	
	

	Përfitimi për grupet e tjera – në vazhdim 
	
	
	
	
	
	
	
	
	
	

	Kosto për buxhetin – në vazhdim
	
	
	
	
	
	
	
	
	
	

	Përfitimi në total
	
	
	
	
	
	
	
	
	
	

	Përfitimi i zbritur në total = Përfitimi në total x faktorin zbritës
	
	
	
	
	
	
	
	
	
	

	Vlera aktuale e kostos në total 
	25.6

	Vlera aktuale e përfitimit në total
	

	Vlera aktuale neto (VAN) = Vlera aktuale e përfitimit në total – Vlera aktuale e kostos në total
	24,6


Opsioni 2 i zgjedhur:
Tabela: Vlera aktuale neto në total (VAN) - kostot dhe përfitimet me vlerë monetare të përcaktuar në milionë lekë e zbritur për 10 vjet (Vlera aktuale e kostos dhe vlera aktuale e përfitimit); krahasuar me status quo-në.
	
	2021
	2022
	2023
	2024
	2025
	2026
	2027
	2028
	2029
	2030

	Faktori zbritës 
	1.000000
	0.952835
	0.907894
	0.865073
	0.824271
	0.785394
	0.748351
	0.713055
	0.679423
	0.647378

	Kosto për buxhetin – një herë
	
	
	
	
	
	
	
	
	
	

	Kosto për buxhetin – në vazhdim
	16
	3,2
	3,2
	3,2
	
	
	
	
	
	

	Kosto për biznesin – një herë
	
	
	
	
	
	
	
	
	
	

	Kosto për biznesin – në vazhdim
	
	
	
	
	
	
	
	
	
	

	Kosto për grupet e tjera – një herë
	
	
	
	
	
	
	
	
	
	

	Kosto për grupet e tjera – në vazhdim 
	
	
	
	
	
	
	
	
	
	

	Kosto në total 
	16


	3,2
	3,2
	3,2
	
	
	
	
	
	

	Kosto e zbritur në total = Kosto në total x faktorin zbritës
	16
	3
	2,9
	2,7
	
	
	
	
	
	

	Përfitimi për buxhetin – në vazhdim
	
	
	
	
	
	
	
	
	
	

	Përfitimi për biznesin – një herë
	
	
	
	
	
	
	
	
	
	

	Përfitimi për biznesin – në vazhdim
	
	
	
	
	
	
	
	
	
	

	Përfitimi për grupet e tjera – njëherë
	
	
	
	
	
	
	
	
	
	

	Përfitimi për grupet e tjera – në vazhdim 
	
	
	
	
	
	
	
	
	
	

	Kosto për buxhetin – në vazhdim
	
	
	
	
	
	
	
	
	
	

	Përfitimi në total
	
	
	
	
	
	
	
	
	
	

	Përfitimi i zbritur në total = Përfitimi në total x faktorin zbritës
	
	
	
	
	
	
	
	
	
	

	Vlera aktuale e kostos në total 
	25.6

	Vlera aktuale e përfitimit në total
	

	Vlera aktuale neto (VAN) = Vlera aktuale e përfitimit në total – Vlera aktuale e kostos në total
	24,6


Raporti i vlerësimit të ndikimit - Shtojca 2/b 
Tabelë: Vlera aktuale neto në total e çdo opsioni 
	Opsioni
	Vlera aktuale në milionë lekë
	Vlera aktuale neto në milionë lekë

	
	Kosto
	Përfitimi
	

	Opsioni 1
	16,050,622
	-
	16,050,622

	Opsioni 2
	16,050,622
	-
	16,050,622

